
22 
Lágalašvuohta ja mearridanváldi 
 
Váld  

Váldostivrra čoahkkinbovdehus lea sáddejuvvon váldostivrra 
áirasiidda, gielddaráđđehusa ságadoallái, gielddahovdii ja 
gielddaráđđehusa lahtuide 17.6.2021. Čoahkkinbovdehus lea 
seamma beaivve biddjojuvvon albmosii gieldda almmuhantávvalii. 
Gulahus váldostivrra čoahkkimis leamašan maiddái Inarilainen-
aviissas. Čoahkkima beavdegirji dollojuvvo albmosis 2.7.2021. 
 
Mearrádus: 

23 
Beavdegirjji dárkkisteaddjiid válljen 
 
Váld  

Váldostivrra bargoortnega mielde juohkehaš čoahkkimis válljejuvvojit 
guokte áirasa dárkkistit čoahkkimis dollojuvvon beavdegirji. 
 
Mearrádus: 

24 
Bargoortnega dohkkeheapmi 
 
Váld  

Váldostivra dohkkeha čoahkkima áššiid gieđahallanortnega 
áššelisttu mielde. 
 
Mearrádus: 

25 
Árvvoštallanmuitalusa gieđahallan 
 
Váld  

Čuovusin árvvoštallanmuitalus jagis 2020. 
 
Evttohus: 
 
Váldostivra merke diehtun dárkkistanlávdegotti ráhkadan 
árvvoštallanmuitalusa jagis 2020, mii lea čuovusin. 
 
Mearrádus: 
 
 

  
 
Čuvvosat Čuovus 1 Árvvoštallanmuitalus jagis 2020 

26 
Jagi 2020 ruhtadoalloloahpaheami vuolláičállin 
 
12/02.02.01/2021 
 
Gr 26.04.2021 § 49  

Jagi 2020 ruhtadoalloloahpaheapmi lei 624.090,20 € euro 
badjebázalaš. Álgoálgosaš bušeahta mieldásaš jagi 2020 
árvvoštallon badjelbáza lei 225.140 euro. 
 
Doaibmangolut ledje 14.470.871,13 euro, dat ollašuvve 
ekonomiijaplána ektui 97,7 %. Doaibmansisaboađut ledje 
3.338.168,41 euro, ekonomiijaplána ektui ollašuvvan lei 97,3 %. 
Doaibmagokču lei oktiibuot -11.132.702,72 euro.  
 
Jagi 2020 loktejuvvui máŋggadoaimmadáluid huksema várás ođđa 
guhkesáigásaš loatna 5 miljon euro, guhkesáigásaš loanat fas 
goariduvvojedje jagi áigge 1.142.104,52 euro. Gieldda loatnavuođđu 
jagi 2020 loahpas lei 12.374.114,22 euro. 
 
Jagi 2020 investeremiid nettomanut ledje 6.413.653,06 euro.  
 
Evttohus: 
 
Gielddaráđđehus dohkkeha čuvvosis ovdanboahtti jagi 2020 
ruhtadoalloloahpaheami ja vuolláičállá dan. Rehketdoallobaji 
badjelbáza girjejuvvo ovddit rehketdoallobajiid badje-/vuolle-
báhcagiid rehketjovkui. Gielddaráđđehus evttoha ruhtadoallo-
loahpaheami ovddos dárkkistanlávdegoddái ja váldostivrii 
dohkkeheami várás. 
 
Mearrádus: 
 
Gielddahoavda čilgii ruhtadoalloloahpahusa gielddaráđđehusa 
lahtuide. 
 
Gielddaráđđehus vuolláičálii ruhtadoalloloahpahusa. 
 
Evttohus dohkkehuvvui. 

  
 
Váld  

Čuovusin jagi 2020 ruhtadoalloloahpaheapmi. 
 
Evttohus: 
 
Váldostivra dohkkeha čuovusin jagi 2020 ruhtadoalloloahpaheami 
dárkkistanlávdegotti 21.5.2021 válmmaštallama mielde, evttohusa 
mielde. 

Mearrádus: 
 
 

  
 
Čuvvosat Čuovus 2 Ohcejoga gieldda ruhtadoalloloahpaheapmi jagis 2020 
 Čuovus 3 Dárkkistanlávdegoddi 21.5.2021 § 5 

27 
Ruhtadoallodárkkistanmuitalus ja vástofriijavuođa mieđiheapmi 
 
Váld  

Čuovusin ruhtadoallodárkkistanmuitalus. 
 
Evttohus: 
 
Váldostivra mieđiha vástofriijavuođa čilgengeatnegasaide jagis 2020 
čuovusin boahtti ruhtadoallodárkkistanmuitalusa mielde. 
 
Mearrádus: 
 
 

  
 
Čuvvosat Čuovus 4 Ruhtadoallodárkkistanmuitalus jagis 2020 

28 
Čatnasanalmmuhusat 
 
Váld  

Gieldalága 84 § mielde gieldda luohttámušolbmo ja virgedoalli galgá 
dahkat čatnasanalmmuhusa iežas jođihanbargguin sihke 
luohttámušdoaimmainis ealáhusdoaibmama hárjeheaddji fitnodagain 
ja eará servodagain, iežas mearkkašahtti jáválašvuođas sihke eará 
čatnasemiinis, mainna sáhttá leat mearkkašupmi luohttámuš- ja 
virgebargguid dikšumis. 
 
Geatnegasvuohta almmuhit čatnasemiin guoská gielddaráđđehusa 
ja eanageavahan- ja huksenlágas (132/1999) dárkkuhuvvon 
bargguid dikšu doaibmaorgána lahtuid, váldostivrra ja lávdegotti 
ságadoalli ja várreságadoalli, gielddahoavdda, bormeaštára ja 
veahkkebormeaštára sihke gielddaráđđehusa ja lávdegotti 
áššegieđahalli. Almmuhusa galgá dahkat guovtti mánotbaji siste 
das, go olmmoš lea válljejuvvon bargosis. 
 
Čatnasanalmmuhus dahkkojuvvo dárkkistanlávdegoddái, mii gohcá 
almmuhangeatnegasvuođa doahttaleami ja bidjá almmuhusaid 
váldostivrii diehtun.  
 
Gielda galgá doallat čatnasemiin registera almmolaš diehtofierpmis, 
jos čiegusindoallamii guoski njuolggadusain ii eará čuovo. 
  
Dárkkistanlávdegoddi galgá jahkásaččat dárkkistit čatnasanregistera 
dili. Dárkkistanlávdegoddi lea 29.5.2020 dárkkistan 
čatnasanregistera dili ja buktán dan váldostivrra čuovvovaš 
čoahkkimii diehtun. 
 
Evttohus: 
 
Váldostivra merke čatnasanalmmuhusaid diehtun 
dárkkistanlávdegotti evttohusa mielde. 
 
Mearrádus: 

29 
Davvi-Lappi guovlooktasašbarggu gielddaidovttastumi ruhtadoalloloahpaheami nannen ja 
vástufriijavuođa mieđiheapmi čilgengeatnegasaide jagis 2020 
 
90/00.04.02/2017 
 
Gr 15.06.2021 § 71 
  

 
Davvi-Lappi guovlooktasašbarggu gielddaidovttastumi 
ruhtadoallodárkkisteaddji ja dárkkistanlávdegoddi leat gieđahallan 
gielddaidovttastumi ruhtadoalloloahpaheami jagis 2018 ja evttohit 
ruhtadoalloloahpaheami nannema ja vástufriijavuođa mieđiheapmi 
gielddaidovttastumi stivrra lahtuide ja eará čilgengeatnegasaide 
ruhtadoallobajis 1.1 - 31.12.2020. Ruhtadoalloloahpaheapmi lea 
oaidnin láhkai čoahkkimis. 
 
Gielddaidovttastumi vuođđosoahpamuša 9 § mielde váldostivrrat 
mearridit vástufriijavuođas dárkkistanlávdegotti evttohusa mielde 
vástufriijavuođas.  
 
Evttohus: 
 
Gielddaráđđehus evttoha váldostivrii Davvi-Lappiguovloovttasbarggu 
gielddaidovttastumi ruhtadoalloloahpahusa nannema ja 
vástufriijavuođa mieđiheamis čilgengeatnegasaide jagis 2020. 
 
Mearrádus: 
 
Evttohus dohkkehuvvui. 

  
 
Váld  

Ruhtadoalloloahpaheapmi lea oidnin láhkai čoahkkimis. 
 
Evttohus: 
 
Váldostivra dohkkeha Davvi-Lappi guovloktasašbarggu 
gielddaidovttastumi rehketdoalloloahpahusa ja mieđiha 
vástofriijavuođa čilgengeatnegasaide jagis 2020. 
 
Mearrádus: 
 
 

  
 
Juonkin Pohjois-Lapin alueyhteistyön ky  

30 
Gieldaloana mieđiheapmi Utsjoen kirkkotupayhdistys ry:i 
 
Gr 15.06.2021 § 72 
  
 Utsjoen Kirkkotupa ry (F-nummir 1912209-1) lea ohcamin Leader 

Pohjoisin Lappi Ry bokte projeaktadoarjaga ja lea ožžon 
projeaktaideai ovddidanhoavda Annika Kostamos álgomiehtama.  

 
 Leader Pohjoisin Lappi ry ollašuhttá temáprojeavtta, mii dahká 

vejolažžan gilidásis boahtti smávva investeren- ja 
ovddidanprojeavttaid ruhtadeami giliide. Ulbmilin lea ruhtadit 
projeavttaid, main figgat buoridit servoša buresveadjima ja buorredili, 
lasihit sosiálalaš guoibmáivuođa ja áššedovdiid sihke máhttiid 
geavaheami giliid ja ássiid buresveadjima lasiheamis ja guovllu 
ovddideamis. Spiehkastatdili buktin dili geažil doaimmain háliiduvvo 
ohcat ođđa dábiid ja čovdosiid, maiguin ealáskahttojuvvo guovllu 
ássiid beaivválaš eallin. Erenoamáš čuozáhatjoavkun leat nuorat ja 
ahkeolbmot. Vuosttamužžan oččodat doaimmaid ollašuhttin gilis 
doaibmi registrerejuvvon servviid ja erenoamážit ođđa ohcciid. 

  
 Oažžun láhkai  almmolaš doarjja doaimmaid várás lea 75% ja 

priváhta ruhtadanoassi 25%. Priváhta ruhtadanoasi sáhttá gokčat 
eaktodáhtolaš bargun, jos projeavttas lea eaktodáhtolaš bargui 
heivvolaš doaimmat. Eaktodáhtolaš bargu gálgá ollašuhttot 
projeaktaáigge ja galgá laktásit čavga bargojuvvon doibmii. 
Ohccojuvvon doaibmabijuid galgá sáhttit ollašuhttit 
geardebuhtadusprojeaktan. Dát dárkkuha, ahte ozadettiin 
projeavttas dahkkojit dárkkes golloárvvoštallamat ja plánat, ja doarjja 
mákso čađaheami maŋŋá nu mo lea ohccojuvvon.  

 
 Projeavtta áigge Girkostohposearvi hukse rabas lávu girkobáktái 

poastabálgá gurrii sihke golbma beaŋkka ja ráhpaid vieltái Ulriika 
kultur- ja ráfonbálgái. Projeavtta golloárvvoštallan lassimateriálan. 

 
 Searvi bivdá Ohcejoga gielddas gaskaboddasašloatnan 7800 euro 

1.6.2021-30.9.2022 áigái. Nappo dan rádjai, go projeavtta 
investerendoarjja mákso searvái ja searvi sáhttá máksit luoikkahan 
submi ain ruovttoluotta gildii.  
 
Evttohus: 
 
Gielddaráđđehus evttoha váldostivrii, ahte dat mieđiha Utsjoen 
kirkkotupayhdistys ry:I 7800 euro sturrosaš gieldaloana čuovvovaš 
loatnaeavttuiguin: 
 
1. Loatna mieđihuvvo dalán go mieđis projeaktamearrádus lea 
dahkkon. 

2. Loatna lea eanemustá mieđihuvvon doarjaga sturrosaš ja 
sisttisdoallá loana reanttu. 
3. Loana reantu lea Euribor 12mb+ 1,5 % per ánnuitehta. 
4. Loanas mieđihuvvo ruhtadanmearrádusa maŋŋá 1/3 ja loahpat 
projeavtta ovdáneami mielde sierra ohcamušaid vuostá. 
5. Máksinearit máksojit njuolgga gieldda kontui, dahje 
molssaevttolaččat loana galgá máksit ruovttoluotta vahku siste das, 
go máksinearri lea boahtán ohccái. 
6. Loana lassebajidanohcamušat doaimmahuvvojit 
ovddidanassistentii ja seammás duođaštuvvo ahte projeakta lea 
ovdánan plána mielde. 
7. Velggolaš čatnasa geavahit projeavtta veahkkeruđaid loana 
máksimii. 
8. Gielddas lea vuoigatvuohta nammadit projeavtta stivrenjovkui / 
áššedovdijovkui iežas ovddasteaddji. 
 
Mearrádus: 

 
Evttohus dohkkehuvvui. 
 
Merkejuvvui diehtun, ahte Leader Pohjoisin Lappi ry lea dahkan 
mieđis mearrádusa Ohcejoga girkostohposearvvi 
projeaktaohcamuššii. 

  
 
Valt  

Siidomateriálan projeavtta golloárvvoštallan. 
 
Evttohus: 
 
Váldostivra mieđiha Utsjoen kirkkotupayhdistys ry:i 7800 euro 
sturrosaš gieldaloana čuovvovaš loatnaeavttuiguin: 
 
1. Loatna mieđihuvvo dalán go mieđis projeaktamearrádus lea 
dahkkon. 
2. Loatna lea eanemustá mieđihuvvon doarjaga sturrosaš ja 
sisttisdoallá loana reanttu. 
3. Loana reantu lea Euribor 12mb+ 1,5 % per ánnuitehta. 
4. Loanas mieđihuvvo ruhtadanmearrádusa maŋŋá 1/3 ja loahpat 
projeavtta ovdáneami mielde sierra ohcamušaid vuostá. 
5. Máksinearit máksojit njuolgga gieldda kontui, dahje 
molssaevttolaččat loana galgá máksit ruovttoluotta vahku siste das, 
go máksinearri lea boahtán ohccái. 
6. Loana lassebajidanohcamušat doaimmahuvvojit 
ovddidanassistentii ja seammás duođaštuvvo ahte projeakta lea 
ovdánan plána mielde. 
7. Velggolaš čatnasa geavahit projeavtta veahkkeruđaid loana 
máksimii. 
8. Gielddas lea vuoigatvuohta nammadit projeavtta stivrenjovkui / 

áššedovdijovkui iežas ovddasteaddji. 
 
Mearrádus: 
 
 

  
 
Juohkin Utsjoen kirkkotupayhdistys ry  

31 
Lassemearreruhta ÄRM- käynnistyshanke Utsjoella -projektii 
 
45/00.04.02/2021 
 
Gr 15.06.2021 § 81 
  

Korona váikkuhusat mátkeealáhussii ja rádjegávpái sihke geassebaji  
guollebivdomátkkálaččaide ja ruovttudárboguolásteaddjiide máŋgga 
láhkai váikkuheaddji luossabivdogielddus leat duvdilan oppa 
Ohcejoga gieldda dillái, mas dat deavdá fáhkka struktuvra 
nuppástusa kriteraid. Dán dillái lea vástiduvvon plánemiin ÄRM-
ollisvuohta, man olis leat barggildan viiddes eanangottálaš 
koordinaatiojoavku ja lassin leat čohkkejuvvon golbma bargojoavkku 
válljejuvvon deaddočuokkessurggiide. Ulbmilin lea ealáskahttit ja 
nannet Ohcejoga guovloekonomiija. Plánenproseassa áigge leat 
gullan gieldda olbmuid golmma gilidilálašvuođas ja lassemáhcahat 
lea ožžojuvvon neahttasiidduid bokte jearahallanskoviin, dán bokte 
gieldalaččaid oktavuođaváldimiid lohku stuorui sullii čuohtái. 
Dilálašvuođat ja čoahkkimat leat dollojuvvon oktiibuot sullii 25. 
Ohcejohkii plánejuvvon ÄRM-ollisvuohta čohkiida golmma 
oasseollisvuođas, main figgat váikkuhit báikegotti geasuhan-, 
doalahan- ja eallinfápmui. Ollisvuođat leat infra & olahahttivuohta, 
fitnodatdoaibman, barggolašvuohta & máhttin sihke 
sápmelašvuohta, vásttolašvuohta & buresveadjin, main  
sápmelašvuohta ja vásttolašvuohta ovddastit maid buot dáid temáid. 
 
Vai dát plána fitnašuvvá praktihkas, Ohcejohka gielda lea ohcan 
Lapin liittos AKKE-ruhtadeami ÄRM álggahanprojeavtta várás (ÄRM 
käynnistyshanke Utsjoella). Projeavtta ollašuhttináigi lea 1.6.2021 – 
28.2.2022. Projeavtta mearálaš ulbmil lea vuođđudit 4-7 
ovddidanprojeavtta veahkehit Ohcejoga korona, rádjagiddema ja 
luossabivdogildosa fáhkka struktuvra nuppástusa dagahan 
váttisvuođaid geahpedeami dihte. Projeavtta doaimmat leat ee. 
dillekárten, čanusjoavkkuid (ollašuhttit, ovdooažžut) dárkilut kárten, 
projeavttaid válmmaštallan, plánen ja čállin ovttas 
čanusjoavkoovddasteaddjiiguin, projeavttaid ohccojupmái 
almmuheapmi ja álggaheapmi, projeaktabargiid háhkan sihke buot 
ÄRM-doaimmaid koordineren ja dasa laktáseaddji plánavuloš ja 
systemáhtalaš diehtojuohkin.  
 
Projeavtta ollislaš golut leat 74 805,2o euro, mii čohkiida 
bargoveahkagoluin, oastobálvalusain, eará goluin ja gaskkalaš 
goluin. Projeavttas bargá projeaktahoavda (80 %), 
projeaktakoordináhtor (20 %) sihke dieđiheaddji (10 %). Projeavtta 
ruhtadeapmi čohkiida AKKE ruhtadeamis 59844,16 euro ja gieldda 
iešruhtadanoasis 14961,04 euro. Gieldda iešruhtadanoasis 4961,04 
euro gokčojuvvo bargonákcan ja eará gollun geavahanekonomiijas, 

lassemearreruđa dárbu lea 10 000 euro, mas 8 000 euro guoská 
jahkái 2021 ja 2 000 euro jahkái 2022. 
 
Evttohus: 
 
Gielddaráđđehus dohkkeha ja evttoha ain váldostivrii, ahte projektii 
mieđihuvvo lassemearreruhta 10 000 euro jahkái 2021 ja ahte jagi  
2022 ossodat gieđahallojuvvo čuovvovaš jagi bušeahtas. 
Hálddahusgottiid čatnašuhttit oassálastit ášši válmmaštallamii. 
Gielddaráđđehus mieđiha projektii álggahanlobi, jos ruhtadeapmi 
fitnašuvvá ja váldostivrra mieđiha projektii lassemearreruđa. Projektii 
vuođđuduvvo iežas gollosadji. Gielddaráđđehus nammada lahtu 
projeavtta stivrenjovkui. 
 
Mearrádus: 

 
Evttohus dohkkehuvvui. 
 
Marjatta Kordelin evttohii, ahte stivrenjovkui nammaduvvojit Veikko 
Porsanger ja várresadjái Marjatta Kordelin. Evttohus dohkkehuvvui. 
 

Váld  
 
Evttohus: 
 
Váldostivrra dohkkeha, ahte projektii mieđihuvvo lassemearreruhta  
10 000 euro jahkái 2021. Jagi 2022 ossodat gieđahallojuvvo 
čuovvovaš jagi bušeahtas. 
 
Mearrádus: 
 
 

  
 
Juohkin  Girjedoallu 
 



Ohcejoga gielda Evttohuslistu 2/2021 17 
 
Gielddaráđđehus § 83 15.06.2021 
Váldostivra  24.06.2021 
 

 

32 
Sámi giellaguovddáš - Giellagárdi 
 
46/00.04.04/2021 
 
Gr  

Ohcejoga gielddas lea leamaš guhká áigumuššan vuođđudit  
giellaguovddáža. Vuosttas váldostivraálgga áššis lea dahkkon jagis 
2009. Dán maŋŋá gielddas leat leamaš  máŋggat projeavttat, main 
lea ovddiduvvon ja gárggiidahtton giellaguovddášidea. Stuorámus 
projeavttain lea dál jođus leahkki Deanuleagis sámástit -Interreg-
projeakta. Projeavtta guovddáš ulbmilin lea ásahuvvon bissovaš 
giellaguovddáža vuođđudeapmi. Projeakta nohká čakčat 2022 ja 
bissovaš giellaguovddáš galggašii álgit doaibmat čakčamánus 2022.  
 
Norgga bealde giellaguovddáš lea doaibman jo guhkes áigge. 
Ohcejoga giellaguovddáš leage oassi giellaguovddážiid 
fierpmádaga, mii ollá Deanu čázádat guovllu rájáid badjel.  
 
Ohcejohka lea davvisámegiela váimmusguovlu ja dehalaš oppa 
sámegiela boahttevuhtii. Vaikko Ohcejohka lea ain 
sápmelašeanetlogu gielda, gieldda olbmuin sámegielagiid ossodat 
lea unnon fuolastuhtti ollu sihke guhkes ja oanehis áigegaskkas.  
 
Jahki Olmmošlohk

u 
Sámegielagat ja sin 
ossodat gieldda 
olbmuin  

Suomagielagat ja 
eará go 
sámegielagat 

1990 1514 796 (52,6%) 718 
2000 1394 685 (49,1%) 709 
2010 1297 616 (47,5%) 681 
2019 1212 523 (43,6%) 689 
 
Sámegiella ja gieldda guovttegielalašvuohta leat Ohcejohkii 
dehálačča sihke guovllu iešlági ja eallinfámu dihte. Gielda oažžu 
sierra ruhtadeami sámegielagiid ossodaga vuođul 
(guovttegielalašossodat) ja sámegielat bálvalusaide.  
 
Giellaguovddáža višuvdnan lea ealas sámegielat Ohcejohka. Ealas 
sámegielat biras lasiha gieldda geasuhan-, doalahan- ja 
ruovttoluottafárrenfámu.  
 
Giellaguovddáš Giellagárdi ollašuhttá Ohcejoga gieldda 
gieldastrategiija višuvnna ja árvvuid, main guovddáš sajis leat 
báikkálaš kultuvrra ja gielat ja gieldda ovttaveardásaš bálvalusat 
guovtti gillii. 
 
Giellaguovddáža ulbmilat: 

• Giellaguovddáš nanne sámegillii, sápmelaččaid gielalaš 
vuoigatvuođaide, sámegielat bálvalusaide ja 
máŋggagielalašvuhtii laktáseaddji máhtu gielddas. 

• Giellaguovddáš doaibmá giella- ja kulturdieđu resursan 

• Giellaguovddáš lágida ja dahká vejolažžan doaimmaid ja 
dáhpáhusaid, mat ealáskahttet  sámegiela ja 
báikkálaškultuvrra rájá goappatge bealde  

• Giellaguovddáš lea sámegielat doaimma guovddáš ja 
koordinerejeaddji  

 
Giellaguovddáža organisašuvnna ja bušeahta guoski plána: 
 
Giellaguovddáža doaimma boađášii guoskat oppa gieldda ja buot 
hálddahusgottiid. Giellaguovddáš doaimmašii oassin gieldda 
guovddášhálddahusa ja gielddaráđđehusa vuloš ovttadahkan.  
 
Giellaguovddážis livččii doaimmas vástideaddji hoavda-
ovddideaddji, gielladili ja gielalašvuoigatvuođaid dovdi 
máŋggagielatáššedovdit sihke oasseáigásaš dieđiheaddji. 
Ruhtadeapmi ordnejuvvon dáhpáhusaide ja doaimmaide 
(riekkesdoaibma, gurssat jna.) ohccojuvvo eanáš oassi 
projeaktaruhtadeapmin olggobeale ruhtadeaddjiin. 
 
Giellaguovddáža gaskaboddasaš, válmmastallama vuolde leahkki 
doaibmaplána lea čuovusin. Doaibmaplána lea leamaš 
vuolggahusságastallamis váldostivrras 6.5. Lassin dan birra lea 
ságastallan stivrenjoavkkus ja gieldda bargiid bargobájis. 
Válmmaštallama ovdánettiin evttohus boahtá lávdegottiid 
gieđahallamii. Giellaguovddáža organisašuvnna galgá gullat gieldda 
hálddahusnjuolggadussii. Álgoárvvoštallama mielde giellaguovddáža 
golut jahkedásis leat sullii 175.000 euro. 
 
Evttohus:  
 
Gielddaráđđehus evttoha váldostivrii, ahte Ohcejoga gildii 
vuođđuduvvo sámi giellaguovddáš Giellagárdi čakčamánu 2022 
rájes ovddabealde ovdanbuktojuvvon válmmaštallama vuođul. 
Giellaguovddáža doaibmama ruhtadeapmi váldojuvvo vuhtii gieldda 
jagi 2022 bušeahttaárvalusa válmmaštallamis ja bušeahttarámas. 
Dárbbašlaš hálddahusnjuolggadusnuppástus válmmaštallojuvvo 
čavčča 2021 áigge. Doaibmanplána ja giellaguovddáža sajádat 
hálddahusorganisašuvnnas leat vuos vuođđun dahkkojuvvon, ja 
válmmaštallan daid buohta jotkojuvvo. 
 
Mearrádus: 
 
Evttohus dohkkehuvvui. 

Váld  
 
Evttohus: 
 
Váldostivra dohkkeha, ahte Ohcejoga gildii vuođđuduvvo sámi 
giellaguovddáš Giellagárdi čakčamánu 2022 rájes gielddaráđđehusa 
evttohusa mielde. Giellaguovddáža doaimma ruhtadeapmi váldo 
vuhtii jagi 2022 bušeahttaválmmaštallamis ja bušeahttarámas. 
Dárbbašlaš hálddahusnjuolggadusnuppástus válmmaštallojuvvo 
čavčča 2021 áigge. Doaibmanplána ja giellaguovddáža sajádat 
hálddahusorganisašuvnnas leat vuos vuođđun dahkkojuvvon, ja 
válmmaštallan daid buohta jotkojuvvo. 
 
Mearrádus: 
 
 

  
 
Juohkin  Guovddášhálddahus 

33 
Divššodan- ja boarrásiidbálvalusaid bálvalusráhkadusa máŋggabealatgahttin sihke ođđa 
doaibmansajiid skáhppon dearvvasvuođafuolahusa dárbbuide Ohcejoga gielddas 
 
15/02.07.01/2021 
 
Vudolg 25.02.2021 § 22 
  

MVH-asunnot Oy  áššehashoavda ja Aspa Palvelut Oy beaivválaš 
várrejođiheaddji leamašba gildii oktavuođas áššis, mii laktása 
Gáregasnjárgga tontii huksenvuloš giddodagaid iešguđetlágan 
ássanvugiide ja geavahanulbmiliidda.  
 
MVH lea bálvalusfitnodatsearvi, mii hukseha, oamasta ja bajásdoallá 
ahkeolbmuid, doaibmahehttejuvvon olbmuid ja eará sierrajoavkkuid 
viesuid, sihke sosiála- ja dearvvasvuođabálvalusaide geavahuvvon 
sajiid. Sin láigolažžan leat gielddat ja divššodanbálvalusaid 
buvttadeaddjit. MVH lea jagis 2009 vuođđuduvvon ruovtturiikka 
ovdánanfitnodat, man oamastit suopmelaš priváhtaolbmot ja 
fitnodatsearvvi bargit. Oktiibuot eaiggádat leat sullii 100. Jagis 2019 
konseartna balánsa manai badjel 80 miljovnna euro ja 
vuovdinboađus lei sullii 7 miljovnna euro. Aspa Palvelut Oy lea 
Aspa-vuođđudusa oamastan servodatlaš fitnodat, man 
váldodoaibman lea riikkaviidosaččat bálvalandoaimma buvttadeapmi 
sierrajoavkkuid ássamii. Aspa Palvelut Oy lea vuođđuduvvon jagis 
1995 ja fitnodatsearvvi vuovdinboađus lea sullii 20 miljovnna euro. 
Aspa Palvelut Oy buvttada bálvalusaid Ohcejoga Aspa-ruoktu 
Goađis.  
  
MVH-asunnot Oy plánain lea ARA ruhtadan projeaktan huksehit 
tontii sullii 17 viesu, mat livčče beavttálmahtton bálvalusássan ja 
doarjjaássan ahkeolbmuide, sihke friddjaruhtaduvvon doaibmasajit 
gieldda dearvvasvuođafuolahusa dárbbuide. Viesuid huksemii 
ohccojuvvošii ARA investerendoarjja ja reantodoarjjaloatna. 
Projeavtta ollašuhttima eaktun lea, ahte gielda láigoha oppa 
giddodaga 25 jagi áigodahkii. 
  
MVH-asunnot Oy áššehashoavda ja Aspa Palvelut Oy njunnošat leat 
deaivan Ohcejoga gielddanjunnošiid projeavtta olis. MVH-
fitnodatsearvvit vástidit ássama oppa eallingearddis; hukseheamis 
sihke giddodaga bajásdoalus ja ortnegis ja Aspa Palvelut Oy ássiid 
ássama bálvalusain. Gielda boađášii vástidit dearvvasvuođa-
fuolahusa bálvalusain. 

Ássiid láigu boađášii leat iešgoasttidanprinsihpa mieldásaš, nu ahte 
ássiid láigodássi báhcá várra vuollái Kela ealáhatoažžu 
ássandoarjaga eanemus meari. 
 
Projeavtta sáhtášii álggahit gieldda čatnasanmearrádusa maŋŋá 
plánemiin, mii gáibidivččii sullii jahkebeale áiggi. Loahpalaš plánat 
dahkkojuvvošedje MVH ja gieldda oktasašbargun. Ná optimaáiggis 
viessu gárvvásmuvašii čakčat 2022. Bálvalusbuvttadeamis boađášii 
vástidit Aspa Palvelut Oy. 
  
Álgoplánas mielde giddodahkii bohtet oktiibuot 17 viesu guovtti 
sierra dállui, sihke gieldda dárbbašan dearvvasvuođafuolahusa 
doaibmasajit, sihke SámiSoster ro:a doaimmahatsadji. Viesut leat 
láigoviesut dábálaš rusttetdásiin. Nuppi dállui lea vejolaš sajuštit 
ássiid oktasaš sajiid ja bargiid sosiálalanjaid. Oktiibuot dálu viidodat 
lea sullii 1000 m2, viesuid sturrodagat leat 30 m2 - 40 m2. Sajádat 
lea guovddážis gieldabálvalusaid ja ássiid dárbbašan beaivválaš-
bálvalusaid lahka. 
  
Ovdanbukton projeakta lea guorahallon sosiála- ja 
dearvvasvuođabálvalusaid divššodan- ja boarrásiidbálvalusain 
bálvalusráhkadusa máŋggabealatgahttima perspektiivvas, sihke 
dearvvasvuođafuolahusa dárbbašan ođđa doaibmasajiid 
perspektiivvas. 
  
Go Ohcejoga gieldda veahkadaga ahkeráhkadus rievdá, de ferte 
vuogáiduvvat eanet agáiduvvi veahkadaga dárbbuide. Mielčuovvu 
tabeallas oidno veahkadatráhkadusa einnostus ahkejoavkkuid 
mielde badjel 65-jahkásaččaid oasil Ohcejoga gielddas. Rievdan 
dáhpáhuvvá hui johtilit ja dasa berre ráhkkanit. 
 
Vulobeale tabeallas lea gieldda boaresolbmuid ahkeráhkadus. 
 

 
 
Ahkeráhkadusa nuppástusa čuovvumiin bálvalusdárbu lassána, go 
boarrásiidjoavkkut šaddet ain stuorábun. Sosiála- ja 
dearvvasvuođafuolahusa bálvalusaiguin, mat leat doarvái buori ja 
doarvái ollu, sáhttá doarjut olbmuid ássama ruovttus guhkit áigge go 

dál ja maŋidit beavttálmahtton bálvalusássamii sirdáseami. Dál 
divššodan- ja boarrásiidbálvalusaid doaibmi bálvalusaid ollisvuođas 
deattuhuvvet ruoktodikšun oktan doarjjabálvalusaiguin ja 
oapmahašdikšun sihke beavttálmahtton bálvalusássan. 
Boahttevuođas ássi iežas sierralágan dárbbut gáibidit 
bálvalusráhkadusa ovddos guvlui ovddideami sierra 
bálvalusbuvttadeaddjiid ja bálvalussurggiid gaskkas. Divššodan- ja 
boarrásiidbálvalusaid oasil guovddáš mihttomearrin lea njulget 
boarrásiidbálvalusaid ráhkadusa nu ahte dat deavdá 
kvalitehtaávžžuhusa, mas čuovvu earet eará ahkeolbmuid 
dikšundárbbu lassáneapmi sihke dikšobáikkiid reahkkán ja 
ráhkadus. 
   
Gieldda čatnaseapmi MVH-asunnot Oy ovdanbuktin projektii dahká 
vejolažžan bálvalusráhkadusa máŋggabealagahttima, mii 
geahpedivččii beavttálmahtton bálvalusássama báikedárbbu garra 
lasihandeattu.  
  
Sosiála- ja dearvvasvuođabálvalusaid divššodan- ja 
boarrásiidbálvalusaid perspektiivvas projeavtta bealuštit gieldda 
ekonomalaš dili ásahan gáibádusat bálvalusráhkadusa 
buvttadanmunnái, man geažil dálá bálvalusráhkadusain ii sáhte 
joatkit.  
 
Duođalaččat nuppástusaid áigi lea dál, vai lassáneaddji 
bálvalusdárbui nákcejuvvo vástidit ođđalágan bálvalusčovdosiiguin. 
Ahkeolbmuid bálvalusaid bálvalusráhkadusnuppástusain 
oččoduvvojit rivttesáigásaš ja áššáigullevaš bálvalusat, mii gáibida 
bálvalusaid nannema ja máŋggabealatgahttima, dikšoollisvuođaid 
doaibmama buorideami ja bálvalusfálaldaga badjálasvuođa 
geahpedeami. Ná árvvoštallo bastojuvvot dorvvastit bálvalusaid 
fitnašuvvama maiddái boahttevuođas rationála golloráhkadusain 
seailluhemiin liikká bálvalusaid kvalitehtadási. Sosiála- ja 
dearvvasvuođabálvalusain oidnet, ahte projektii čatnasemiin 
dorjojuvvo ekonomiija balanseren. 
  
Mearrádusa váikkuhusaid ovddalgihtii árvvoštallan: Divššodan- ja 
boarrásiidbálvalusaid bálvalusráhkadusa máŋggabealatgahttima 
atnuiváldimiin nu mo ovddabealde ovdanbuktojuvvo dahká 
vejolažžan ja doarju ahkeolbmuid iešdoaimmalašvuođa guhkit áigge, 
ovddida ahkeolbmuid buresveadjima sihke dorvvasta bálvalusaid 
buoret fitnašuvvama. Dáin lea positiiva váikkuhus ahkeolbmuid 
sosiálalaš ja fysalaš eallinbirrasii. 
 
Lassemateriálan lassediehtu projeavtta ja áigetávvala birra. 
 



Ohcejoga gielda Evttohuslistu 2/2021 23 
 
Vuođđodorvolávdegoddi § 22 25.02.2021 
Gielddaráđđehus § 35 31.03.2021 
Gielddaráđđehus § 48 26.04.2021 
Gielddaráđđehus § 86 15.06.2021 
Váldostivra  24.06.2021 
 

 

Válmmaštalli:  Rabasbálvalusa jođiheaddji Taina Jylhä 
  
Válmmaštalli evttohus: 
 
Vuođđodorvolávdegoddi evttoha gielddaráđđehussii, ahte gielda 
čatnasa MVH-asunnot Oy ovdanbuktin projektii, mainna 
dahkkojuvvo vejolažžan divššodan- ja boarrásiidbálvalusaid 
bálvalusráhkadusa máŋggabealatgahttin sihke ođđaáigásaš doarvái 
viiddis doaibmansajiid fitnašuvvan gieldda olbmuid dearvvasvuođa-
fuolahusa bálvalusaid ordnemii. 
 
Evttohus: 
 
Vuođđodorvolávdegoddi dohkkeha válmmaštalli evttohusa. 
 
Mearrádus: 
 
Evttohus dohkkehuvvui. 
 
Gielddahoavda VuokkoTieva-Niittyvuopio muitalii projeavtta birra. 

  
 
Gr 31.03.2021 § 35 
  
 Evttohus: 

 
Gielddaráđđehus dohkkeha, ahte gielda čatnasa MVH-asunnot Oy 
ovdanbuktin projektii, mainna dahkkojuvvo vejolažžan divššodan- ja 
boarrásiidbálvalusaid bálvalusráhkadusa máŋggabealatgahttin sihke 
ođđaáigásaš doarvái viiddis doaibmansajiid fitnašuvvan gieldda 
olbmuid dearvvasvuođafuolahusa bálvalusaid ordnemii. 
 

 Mearrádus: 
 

 Evttohus dohkkehuvvui. 
  
 
Gr 26.04.2021 § 48  
 MVH-Asunnot Oy lea doaimmahan Ohcejoga gildii 

ovdasoahpamuša, sihke dan čuvvosa Láigosoahpamušhápmosa -
Gaskaboddasašmálle (Välimalli). Áššegirjjit leat lassemateriálan. 

  
 Soahpamuša čuoggás 6. leat meroštallon gáibádusat 

láigosoahpamuša dahkamii. 

 Oassebealit čatnasit dahkat ovdasoahpamuša mielde ja 
láigosoahpamuša, mii lea čuovusin, go máinnašuvvon  ruhtadan -, 
doarjja ja huksenlobi guoski eavttut ja gáibádusat leat ollašuvvan. 

 
 MVH-Asunnot, láigoaddin hukseha guokte dálu, maidda bohtet 

láigovisttit sihke sosiála- ja dearvvasvuođasuorggi 
bálvalandoaibmasajit. Láigoaddi láigoha dáinna láigosoahpamušain 
láigolaččaide máinnašuvvon dálu viesuid ovddos láigoheami láhkai 
ARA ássikritearaid deavdi áššehassii.  

 Láigoaddi hukseha visttiid/doaibmasajiid láigolačča atnui oassebeliid 
oktasaččat dohkkehuvvon plánaid ja vuođđotevnnehiid mielde, mat 
leat dán soahpamuša čuovusin.  
 
Jukka Ahvonen MVH-Asunnot Oy ovddasteaddjin ovdanbuktá 
ovdasoahpamuša ja láigosoahpamuša eavttuiguin. 
 
Evttohus: 
 
Gielddaráđđehus dohkkeha ovdasoahpamuša láigoheami mállen 
goittot dáinna rievdadusain, ahte aitosaš láigosoahpamuša čuoggái 
13 Láigočuozáhaga bajásdoallu, gielda evttoha, ahte 
láigočuozáhaga fuolahusas ja bajásdoalus mielde maid divvumat 
vástida láigoaddi.  
 

 Gielddaráđđehus fápmuda gielddahoavdda vuolláičállit láigoheapmái 
guoski soahpamušaid; sihke ovdasoahpamuša ja maŋŋelis 
loahpalaš láigosoahpamuša. 
 
Čoahkkimis addojuvvon dievasmahtton evttohus: 
 
Gielddaráđđehus dohkkeha ovdasoahpamuša láigoheami mállen 
goittotge dan láhkai rievdademiin, ahte ieš láigosoahpamuša 
čuoggái 13 Vuokrakohteen ylläpito, gielda evttoha, ahte láigoheami 
vuloš viesuid dikšumis ja bajásdoallamis mielde lohkamiin divvumat, 
vástida láigui addi. Čuoggá 13 sisdoalus sáhttá ráđđádallat gieldda 
teknihkalaš doaimma ovddasteaddjiiguin ja láigui addiin. 
 
Gielddaráđđehus fápmuda gielddahoavdda vuolláičállit láigoheapmái 
guoski soahpamušaid; sihke ovdasoahpamuša ja maŋŋá loahpalaš 
láigosoahpamuša. 
 
Mearrádus: 
 
MVH-Asunnot Oy áššehashoavda Jukka Ahvonen muitalii áššái 
laktáseaddji ovdasoahpamušmálle sihke láigosoahpamušárvalusa. 

Čoahkkimis addojuvvon dievasmahtton evttohus dohkkehuvvui. 
  
  
  
 
Gr 15.06.2021 § 86 
  
 MVH-asunnot Oy háliida oastit Ohcejoga gielddas 9355 m2 

sturrosaš mearreviidodaga eanasajis Utsjoen Karigasniemen alue I 
(890-403-140-5). Mearreviidodagas hábmejuvvon eanasadjái 
huksejuvvojit 1200 km2 visttit, maidda galgá sosiála-ja 
dearvvasvuođasuorggi bálvalusaid ja láigovisttiid sierrajoavkkut 
dárbbuide. 

 Guovlu  lávejuvvo maŋŋá ja huksenvuoigatvuohta boahtá s. 1200 k-
m2. 

  
 Váldostivrra dohkkehan haddema mielde viidodaga gávpehaddi lea 

48.000 euro (40 euro/k-m2). Gárttat viidodagas leat oaidnin láhkai 
čoahkkimis. 

  
Evttohus: 
 
Ohcejoga gielda vuovdá MVH-asunnot Oy:I ovddabealde 
válmmaštallanteavsttas máinnašuvvon dárkkuhussii 
mearreviidodaga eanasajis 890-403-140-5. Gielddahoavda 
fápmuduvvo gárvvistit gávpegirjji. Gávppi eavttuide sáhttá váldit 
fámuhuhtti eavttu  dađe várás, ahte huksema guoski projeakta ii 
ollašuvašiige. 
 
Gielddaráđđehus dohkkeha dáfustis evttohusa ja evttoha dan 
dohkkeheami váldostivrii, daningo viidodat ii leat velá lávejuvvon ja 
dan oasil váldostivra mearrida loahpalaččat giddodaga vuovdimis 
 
Mearrádus: 

 
Evttohus dohkkehuvvui. 

  
 
Váld  

Viidodaga gártat leat oaidnin láhkai čoahkkimis. Váldostivra 
mearrida mearreviidoaga vuovdimis, daningo viidodat ii leat velá 
lávejuvvon. 
 
Evttohus: 

Váldostivra dohkkeha, ahte Ohcejoga gielda vuovdá MVH-asunnot 
Oy:i gielddaráđđehusa válmmaštallanteavsttas máinnašuvvon 
dárkkuhussii mearreviidodaga eanasajis 890-403-140-5. 
Gielddahoavda fápmuduvvo gárvvistit gávpegirjji. Gávppi eavttuide 
sáhttá váldit fámuhuhtti eavttu  dađe várás, ahte huksema guoski 
projeakta ii ollašuvašiige. 
 
Mearrádus: 
 
 

  
 
Juohkin  Gielddahoavda 
 Teknihkalaš doaibma 

34 
Guovttegielat ohcci nuoraidbargu Ohcejogas -projeakta 
 
95/12.05.02/2020 
 
Čuvglg 11.05.2021 § 68  

Asttuáiggedoaibma lea ohcan guovlluhálddahusvirgedoaimmahagas 
doarjaga Ohcci nuoraidbargu -projektii. Guovlluhálddahus mieđihii 
doarjaga 0,5 oj ohcci nuoraidbargi bálkágoluide 15 000,00 e 
geavaheami várás 01.08.2021 – 31.07.2022 áigái.  
 
Golloárvvoštallan 
 
 8-12/2021  1-7/2022  
338091  -6250 -8750 
400002  6321,95 9727,23 
410001  1088,65 1703,35 
420001  96,75 148,86 
420011 91,25 139,07 
420021 44,60 68,63 
420091 2,25 3,43 
442001  1000  1000 
441001 100 100 
444002  700  700 
495091  125  125  
 
Ruhtadanplána 
  Jahki 2021  Jahki 2022 
GUVI doarjja 15 000 €  
Bálkágolut  6250 €  8750 €  
Gieldda iešruhtadeapmi:  
Bálkágolut  1395,45 €  3040,57 €  
Mátkegolut   1000 €  1000 € 
Kursa ja skuvlen 500 €  500 €  
Barggubagadallan  300 € 300 € 
Eará golut 125 €  125 €  
 
Jahki 2021: 
GUVI doarjja 6250 €, gieldda iešruhtadeapmi 3320,45 €  
Jahki 2022: 
GUVI doarjja 8750 €, gieldda iešruhtadeapmi 4965,57 €  
 
Ášši válmmaštalai asttuáiggečálli Kaisa Tapiola-Länsman. 
 
Evttohus: 
 
 
Čuvgehuslávdegoddi evttoha gielddaráđđehussii ja ain váldostivrii: 

1. Lassemearreruđa mieđiheami Ohcci nuoraidbargu -projektii 
válmmaštallama mielde jahkái 2021, 
2. Mieđihit projektii álggahanlobi ja ahte projeavtta várás 
vuođđuduvvo goasttádusbáiki sihke 
3. Jagi 2022 ossodat váldojuvvo vuhtii bušeahttaárvalusa dahkama 
oktavuođas. 
 
Mearrádus: 
 
Evttohus dohkkehuvvon. 

  
 
Gr 15.06.2021 § 90 
  
 Evttohus: 
 

Gielddaráđđehus dohkkeha lassemearreruđa jahkái 2021 golut 
9570,45 €, boađut 6250,00 €, netto 3320,45 € ja evttoha ášši ain 
váldostivrii dohkkeheami várás. 
 
Mearrádus: 

 
Anni Ahlakorpi almmuhii iežas leat easttalaš gieđahallat ášši. 
Merkejuvvui beavdegirjái, ahte Anni Ahlakorpi ii oassálastán 
mearrádusdahkamii. 
 
Evttohus dohkkehuvvui. 
 

  
 
Váld  

 
Evttohus: 
 
Váldostivra dohkkeha lassemearreruđa Guovttegielat ohcci 
nuoraidbargu Ohcejogas -projektii jahkái 2021 golut 9570,45 €, 
boađut 6250,00 €, netto 3320,45 €. Jagi 2022 ossodat váldojuvvo  
vuhtii bušeahta gárvvisteamis. 
 
Mearrádus: 
 
 

  
 
Juohkin Girjedoallu 
 Čuvgehuslávdegoddi  

35 
Asttuáiggečálli bálkágoluid sirdin Liikkuva ja hyvinvoiva Utsjoki -projektii 
 
Čuvglg 11.05.2021 § 69  

Asttuáiggedoaibma lea fidnen Lappi GUVI:s doarjaga Liikkuva ja 
hyvinvoiva Utsjoki - projektii. Projeavtta iežasvástooassái lea 
rehkenaston asttuáiggečálli 2 mánotbaji bálkágolut, go 
asttuáiggečálli doibme projeavttas koordináhtorin. 
 
Ášši válmmaštalai asttuáiggečálli Kaisa Tapiola-Länsman. 
 
Evttohus: 
 
Čuvgehuslávdegoddi dohkkeha asttuáiggečálli bálkágoluid 7548,64 
euro sirdima Liikkuva ja hyvinvoiva Utsjoki - projektii ja evttoha dan 
gielddaráđđehussii ja ain váldostivrii. 
 
Mearrádus: 
 
Mearrádus dohkkehuvvon. 
  

 
Gr 15.06.2021 § 91 
  

 
Evttohus: 
 
Gielddaráđđehus dohkkeha čuvgehuslávdegotti evttohusa 
asttuáiggečálli bálkágoluid 7548,64 € sirdimis Liikkuva- ja hyvinvoiva 
Utsjoki-projektii ja evttoha dan ain váldostivrii dohkkeheami várás. 
 
Mearrádus: 
 
Evttohus dohkkehuvvui. 

  
 
Váld  

 
Evttohus: 
 
Váldostivra dohkkeha asttuáiggečálli bálkágoluid 7548,64 € sirdima  
Liikkuva- ja hyvinvoiva Utsjoki-projektii evttohusa mielde. 
 
Mearrádus: 

Juohkin Girjedoallu 
 Čuvgehuslávdegoddi  

36 
Harrastamisesta virtaa -projeakta 
 
43/12.04.03/2021 
 
Čuvglg 08.06.2021 § 96 
 Asttuáiggedoaibma lea ohcan guovlluhálddahusdoaimmahagas 

sierradoarjaga áiggeáji Suoma málle ollašuhttimii Harrastamisesta 
virtaa -projektii 22 024,32 €, projeavtta oppalaš golut ohcanmuttus 
ledje 27530,40 €. Guovlluhálddahus mieđihii doarjaga 17 600 € 
geavahan láhkai áigodahkii 1.8.2021-30.6.2022. Doarjja gokčá 
unnimustá 80 % projeavtta goluin, nu ahte gieldda iešvástuoassi 
boahtá leat unnimustá 4400 euro. Golut projeavttas galget leat 
unnimustá 22 000 euro. Projeavtta ulbmilin lea fállat juohkehaš 
ohcejohkalaš mánnái ja nurrii skuvlabeaivve oktavuhtii jierpmálaš 
áiggeáji. Rieggát lágiduvvojit Ohcejogas, Gáregasnjárggas ja 
Njuorggámis. Rieggát lágiduvvojit oktiibuot 10, ee. cheerleading, 
vuodjan, dihtorspeallan, soabbeheastariiden, báhčin ja eará 
sierralágan lášmmohallanrieggát. 

 
Golloárvvoštallan   2021  2022 
 
400023 Gaskaboddasaččaid diibmobálkkát ja  
 mávssut   4505,00  5985,00 
410001 KuEL bálkká mielde                            921,27  1223,93 
420001 Álbmotealáhat- ja buohcooadjomávssut   68,93  91,57 
420011 Bargguhisvuođaoadjomávssut                 58,20  77,33 
420021 Bárteoadjomávssut                     31,81  42,25 
420091 Eará sosiálaoadjomávssut  1,44  1,92 
442001 Mátkkoštan- ja vuojihangolut  4089,20  4223 
430001 Áššehasbálvalusaid oastimat earáin 374,75   855 
452001 Borramušgálvvut  500,00  500,00 
458001 Gálvvut   2449,40  0,00 
  
Oktiibuot   13 000  13 000 
   
   
Ruhtadanplána 
   Jahki 2021  Jahki 2022 
 
GUVI doarjja 4000 €   8800 €  8800 € 

  
Gieldda iešvástuoassi   4200 €  4200 € 
 
 
Ášši válmmaštalai asttuáiggečálli Kaisa Tapiola-Länsman.  

Evttohus: 
 
Čuvgehuslávdegoddi evttoha gielddaráđđehussii ja ain váldostivrii:  
 
1. lassemearreruđa mieđiheami Harrastamisesta virtaa -projektii 
válmmaštallama mielde jahkái 2021, 
   
   
Ruhtadanplána 
   Jahki 2021             Jahki 2022 
 
GUVI doarjja  8800 €  8800 €   
 
Gieldda iešvástuoassi  4200 €  4200 € 
 
  
2. álggahanlobi mieđiheami projektii ja projektii vuođđuduvvo 
gollobáiki goasttádusbáiki sihke  
 
3. jagi  2022 ossodat váldo vuhtii bušeahta gárvvisteami oktavuođas 
 
 
Mearrádus: 
 
Mearrádus evttohusa mielde. 

  
 
Gr 15.06.2021 § 95 
  

 
Evttohus: 
 
Gielddaráđđehus  
 
1. evttoha váldostivrii lassemearreruđa Harrastamisesta virtaa -
projektii válmmaštallama mielde jahkái 2021 manut 13.000 €, boađut 
8.800 €, netto 4.200 €, 
   
2. mieđiha projektii álggahanlobi ja projektii vuođđuduvvo 
goasttádusbáiki sihke  
 
3. jagi 2022 ossodat váldojuvvo vuhtii bušeahttaárvalusa 
ráhkadeami oktavuođas. 
 
Mearrádus: 
 
Evttohus dohkkehuvvui. 

Váld  

 
Evttohus: 
 
Váldostivra dohkkeha lassemearreruđa Harrastamisesta virtaa -
projektii jahkái 2021 golut 13.000 €, boađut 8.800 €, netto 4.200 € 
evttohusa mielde. Jagi 2022 ossodat vqldojuvvo vuhtii bušeahta 
gárvvisteamis. 
 
Mearrádus: 
 
 

  
 
Juohkin  Girjedoallu 
 Čuvgehuslávdegoddi  

37 
Kätevästi yhdessä -projeakta mánáid ja -nuoraid áiggeádjedoibmii  
 
37/12.05.04/2021 
 
Čuvglg 08.06.2021 § 84 
  

Kätevästi yhdessä -projeakta 
Asttuáiggedoaibma lea ohcan guovlluhálddahusdoaimmahagas 
doarjaga mánáid ja -nuoraid áiggeádjedoibmii Kätevästi yhdessä 
projektii 12 708,00. Guovlluhálddahus mieđihii doarjaga 4000 € 
geavahan láhkai áigodahkii 01.06.2021 – 31.05.2022. Doarjja gokčá 
90 % projeavtta goluin, nu ahte gieldda iešvástuoassi galgá leat 
unnimustá 444,44 euro. Golut projeavttas galget leat unnimustá 
4444,44 euro. Projeavtta áigge lea ulbmil lágidit geasseleairraid 
Ohcejogas ja Gáregasnjárggas (Njuorggáma mánáide lea 
vuojiheapmi Ohcejoga leirii, 4875,07 euro), čakčaluomu áigge 
bigálusleaira Skállováris (840 euro) sihke čuoiganluomu áigge johtti 
lášmmohallan beaiveleaira (2284,93), projeavtta ollesbušeahtta lea 
8000 euro. 
 
Golloárvvoštallan   2021 2022 
 
400023 Gaskaboddasaš bargiid diibmobálkkát 
 ja mávssut    1000 € 1280 € 
410001 KuEL bálkká mielde  204,50      261,76 € 
420001 Álbmotealáhat- ja buohcooadjomávssut 15,30          19,58 € 
420011 Álbmotealáhat- ja buohcooadjomávssut 12,92          16,54 € 
420021 Bárteoadjomávssut  7,09  9,04 € 
420091 Eará sosiálaoadjomávssut  0,32  0,41 € 
441001 Orrun- ja biebmobálvalusat  1329 €     464,80 € 
442001 Mátkkoštan- ja vuojihangolut  1340 €     232,80 € 
444002 Oahpahus- ja kulturbálvalusat 200 € 0 € 
452001 Borramušgálvvut  550 € 0 € 
456012 Liggen   140 € 0 € 
459001 Huksenmateriála  600 € 0 € 
495091 Eará golut                    315,94 € 0 € 
 
Oktiibuot                   5715,07 €  2284,93 € 
   
   
Ruhtadanplána 
   Jahki 2021      Jahki 2022 
 
GUVI doarjja   4000 €      4000 € 
   
Gieldda iešvástuoassi  1715,07 €            2284,93 € 

Ášši válmmaštalai asttuáiggečálli Kaisa Tapiola-Länsman. 
 
Evttohus: 
 
Čuvgehuslávdegoddi evttoha gielddaráđđehussii ja ain váldostivrii:  
 
1. lassemearreruđa mieđiheami Kätevästi yhdessä -projektii 
válmmaštallama mielde jahkái 2021, 
 
Ruhtadanplána 
   Jahki 2021      Jahki 2022 
 
GUVI doarjja   4000 €     4000 € 
   
Gieldda iešvástuoassi  1715,07 €         2284,93 € 
 
2. álggahanlobi mieđiheami projektii ja projektii vuođđuduvvo 
goasttádusbáiki sihke  
 
3. jagi 2022 ossodat váldo vuhtii bušeahta gárvvisteami oktavuođas. 
 
Mearrádus: 
 
Mearrádus evttohusa mielde. 

  
 
Gr 15.06.2021 § 96 
  
 

Evttohus: 
 
Gielddaráđđehus  
 
1. evttoha váldostivrii lassemearreruđa Kätevästi yhdessä -projektii 
válmmaštallama mielde jahkái 2021 manut 5715,07 €, boađut 
4000,00 €, netto 1715,07 €, 
 
2. mieđiha projektii álggahanlobi ja projektii vuođđuduvvo 
goasttádusbáiki sihke  
 
3. jagi 2022 ossodat váldojuvvo vuhtii bušeahttaárvalusa 
ráhkadeami oktavuođas. 
 
Mearrádus: 
 
Evttohus dohkkehuvvui. 

Váld  

 
Evttohus: 
 
Váldostivra dohkkeha lassemearreruđa Kätevästi yhdessä -projektii 
jahkái 2021 manut 5.715,07 €, boađut 4.000 €, netto 1.715,07 € 
evttohusa mielde. Jagi 2022 ossodat váldojuvvo vuhtii bušeahta 
gárvvisteamis. 
 
Mearrádus: 
 
 

  
 
Juohkin  Girjedoallu 
 Čuvgehuslávdegoddi  

38 
Áššit diehtun 
 
Váld  

Mearrádus: 
 
 

  
 
 


